
				এই পাতাটির মুদ্রণ সংশোধন করা প্রয়োজন। 
ছায়াদর্শন । 8o
না ; আপনিও কাহারও পানে মুখ তুলিয়া দৃষ্টিপাত করেন না। মানুষের চক্ষুকে বিশ্বাস কি ? আর আপনার চঞ্চল মনের প্রতিই বা আস্থা কি ? তিনি প্রায়শ: কোথাও যান না, – যান কেবল একমাত্র প্রতিবেশী ধৰ্ম্মযাজকের গৃহে। উদ্দেশ্য,- ধৰ্ম্মশিক্ষা ও ধৰ্ম্মোপদেশ-গ্রহণে আত্মার পবিত্ৰতা লাভ ।
কিন্তু, নিয়তির কঠোর-কার-রেখাকে কোথায় কবে সাধারণ লোকে অতিক্ৰম করিতে পারে ? কালক্রমে, এই যাজক-গৃহেই লেড়ী বেরেস ফ্লোডের অধঃপাত ও সর্বনাশের সূচনা হইল। যাজকের এক পুত্র ছিল। পুত্র প্রস্ফুট যুবা ও প্রিয়দর্শন। কিন্তু, কুসুমের অভ্যন্তরে বিষ-কাটের ন্যায়, তাহার প্রাণের .. অভ্যন্তরে, অতি প্ৰবল পাশব-লালসা ও আবিল ভোগ-পিপাসা-}} একদা কুক্ষণে, যাজক-পুত্রের সহিত লেডী বেরেসফোডের চারি চক্ষে মিলন হইল। যুবকের চক্ষু আর ফিরিল না। ;- লেভী বেরেসফোডোর-সেই সন্তানবতী সুন্দরী বিধবার বিষাদমাখা মলিন মুখে, না জানি কি দেখিয়া, কি বুঝিয়া, কি এক বিচিত্র মোহে, যাজক-পুত্রের লালসাকুল নয়ন লাগিয়া রহিল। লেডী বেরেস ফোর্ড অবনত মুখে চক্ষু ফিরাইয়া লাইলেন। অনেক দিন পর, সেই পাণ্ডুর গাণ্ডে, ক্ষণকালের তরে, রক্তিমার সঞ্চার হইয়াছিল। তিনি রুমালের আবরণে তাহা লুকাইয়া ফেলিলেন ; এবং আপনার দুর্বলতায়, আপনি বার-পর-নাই লজ্জা অনুভব করিয়া, ভারাক্রান্ত প্রাণে, গৃহে ফিরিয়া আসিলেন । এ সংসারে অনেকে একা থাকিতে পারে

